
GOVERNMENT OF MEGHALAYA
EDUCATION DEPARTMENT

No.EDN.124/2026/41 Dated Shillong, the 3th November, 2026
CONTINUATION NOTICE

Subject: Extension of last date for submission of student details for the conduct of
examinations for CMJ University, Meghalaya

In continuation of the Public Notice issued by the Education Department vide
No.EDN.124/2026/29,  dated 30th September, 2026, it is hereby notified for general
information of all presently enrolled Diploma, Undergraduate, and Postgraduate
students of CMJ University that the last date for submitting personal and academic
details via the designated Google Form has been extended.
The online form link: https://forms.gle/3aMvMVWX2DxnNSzv5 will now remain active to
accept responses until 1st December, 2026.
All eligible students who have not yet registered are strongly advised to complete the
submission within this extended window. Failure to do so will hinder the examination
process, as these details are mandatory for arranging examinations under external
agencies/third-party institutions supervised by the State Education Department.

Sd/-
Administrator, CMJ University, Meghalaya

&, Joint Secretary to the Govt. of Meghalaya
Education Department

MIPR No. 1990, Dt. 03/11/2026

Ïap 7, mynsaw palat 100 ngut na ka jingïatyngkhuh
hapdeng ki artylli ki rel ha Egypt :Kaiphod

Cairo, Naiwieng : Kumba
hynñiew ngut ki briew ki la
ïap bad haduh 112 ngut ki la
mynsaw hadien ba ar tylli ki
rel ki la ïatyngkhuh ha Egypt
ha ka Sngi U Blei ba la lah,
ong ka tnad ka koit ka khiah
jong ka Ri.

Katto katne tylli ki bynta
jong ka rel ki la kylla
khongpong na lynti rel hadien
ba kawei ka rel ka la
ïatyngkhuh bad ka bynta ba
shadien jong kawei pat
hapdeng ka station Kafr

Ammar bad Al-Raqqa ha
Giza, hajan ka nongbah Cairo,
ong u kyrwoh jong ka
Egyptian National Railways
Authority.

Da ki phew tylli ki
Ambulance la phah ban kit ia
kiba mynsaw sha ki hospital
ba marjan, katba la
pyndonkam ia ki crane ban
weng ia ki jingjulor hadien ba
ka leit ka wan lyngba ka  lynti
rel ka la shah pynthut,ong ki
bor synshar ka Egypt.

Napdeng ki phew ngut

kiba la mynsaw ha katei ka
jingiatynkhuh rel ki don
45ngut kiba la mih noh na ki
hospital ba marjan hadien ba
ka jinglong jingman jong ki ka
la kham bha, ong ka khubor
jong ka tnad ka koit ka khiah.

Ki lynti rel  ka ri Egypt
kiba la rim tam ha Africa bad
ka Middle East, ki don ka
histori kaba jrong bha jong ki
jingjia aksiden ba shyrkhei.

Ha u snem 2019, kawei ka
rel ka bym lah shuh ban
tehlakam katba ka dang wan

shajan ka steshon ha  Cairo
kaba don ha Ramses Square
ka la wanrah ka jingpluh ding
kaba la pyniap ia 25 ngut ki
briew. Kawei pat ka jingjia
aksiden ha u snem 2017, ka la
jia ha lynti ban leit sha
Alexandria, ha kaba kawei ka
rel ka la kylla khongpong na
lynti bad ka la iatyngkhuh
markhmat bad kawei pat ka
rel kaba la pyniap haduh palat
40 ngut ki briew.

U President ka Egypt u
Abdel Fattah al-Sisi, ula
hukum ban pynlong ia ka
jingtohkit halor katei ka
jingtyngkhuh kali ha Giza ha
ka Sngi U Blei ba la lah, ong u
kyrwoh.U la phah ruh ka
jingsngewlem sha kiba haiing
hasem jong kito kiba la khlad.

Na ka liang ka kynhun
tohkit ka la sdang ban shim ia
ki sienjam ban pynlong ia ka
jingtohkit kaba bniah halor
kane ka jingjia khnang ban lap
ia ka daw tynrai.

Ki bor sorkar ki la shim
ruh ïa ki sienjam ban
pynthikna ban pynioh ia ki
lad jingsumar na ka bynta
baroh kito kiba ngat ha ki
jingmynsaw.

Ki briew kiba dang ïalum ha ka jaka ba la jia ka jingtyngkhuh rel.

Pynïap ka Iran ïa ki 3 ngut kiba shah kynnoh
ïatreilang bad ka Israel bad United States

Tehran, Naiwieng :Ka Iran
ka la ong ha ka Sngi U Blei
ba la lah ba ka la pynïap ïa
lai ngut ki briew kiba la shah
kynnoh donkti ha kaba
ïatreilang bad ka Israel bad
United States ha ka por ki
jingïakhih pyrshah sorkar ha
baroh kawei ka ri ha u bnai
Kyllalyngkot ba la dep.

Katkum ka jingong jong
ka tnad bishar jong ka Iran, la
iathuh ba u Hassan Divband,
U Hamid Kazemi, bad u Reza
Zanganeh, ki la shah pyniap
hadien ba ka iingbishar ba
hakhliehduh   ka Iran, ka la

pynskhem ia ka
jingpynshitom pyrshah ia ki.
Kine ki lai ngut ki la shah
kynnoh ba ki la ïashim bynta
ha ki kam thombor da ki tiar,
thang bad pynjot ïa ki jingtei
paidbah ha ka 8-9 tarik u
Kyllalyngkot ba la dep ha ki
jingiakhih hajan Tehran.

Ka tnad bishar jong ka
Iran ka la ong ba u Divband, u
Kazemi bad u Zanganeh ki la
ïashim bynta ha ki kam na ka
bynta ka Israel, ka America
bad ki kynhun kiba leh
pyrshah ïa ka Tehran. La
kurup noh ruh ia ki mar ki

mata bad ki jingdon jingem
jong kine ki lai ngut.

Kine ki laingut ki la shah
kynnoh da ki lad pathai
khubor ka sorkar jylla ba ki la
ïashim bynta ha ki jingïakhih
ba la pynshlur da u Crown
Prince Reza Pahlavi uba la
shah pynryngkang par kum
shi bynta jong ka jingthmu
jong ka Israel bad ka United
States.

Ki nongmudui ki la iathuh
ba kitei ki lai ngut ki la
thombor ia ki iing sorkar, ki la
pynpra ia ki camera pahara,
bad ki la pynjulor ia kawei ka

jaka pynmih bording kaba la
lam sha ka  jingduh bording.
Ki don ruh ki tiar siat, ki wait,
ki dawai Molotov bad ki tiar
pynbthei ba la shna hi, ong ka
iingbishar.

Kine ki lai ngut ki la shah
kynnoh donkti ruh ha kaba
thombor ia arngut ki briew
kiba ki la pyrkhat ba ki dei ki
bor pahara.Ki jingphla, ki dur
pahara, bad ki kaiphod wad
bniah ki kyrshan ia ki
jingshah pynrem, ong ka tnad
ka iingbishar.

Ki lai tylli ki jingshah
pyniap ki dei kiba dang shen
kiba iadei bad ki jingiakhih
pyrshah sorkar kiba la mih na
ka jingkiewdor jong ka
jinglong jingim ha Iran ha u
bnai Nohprah ba la dep bad
kiba la kiew sha ka kyrdan
kaba heh ha u bnai
Kyllalyngkot ba bud.

Lah ban kdew ba na ka
liang ki bor sorkar ka Iran ki
la pyndonkam da ka bor kaba
tyngeh pyrshah ia ki
nongiakhih pyrshah hapoh ka
ri da kaba pynngat ia ki ha ki
kyndon kiba tyngeh kaba la
lam sha ka jingshah kem jong
ki hajar ngut ki nongiakhih
pyrshah bad ka jingshah rai
pynrem bad ka jingshah
pynngat kyndon jong ki spah
ngut kiwei pat.

Ki jingïakhih paidbah kiba la pynkhihwin ïa ka Iran ha ki bnai kiba la dep.

Ïoh pyllait im haduh jan 1000 ngut ki nongwan buhai
shnong na ki hynñiew tylli ki lieng hajan El Hierro ha Spain

I khunlung napdeng sawngut kiba ïap na ka
jingbthei bom ha ka thaiñ sepngi ka Colombia
Bogota, Naiwieng : Kumba saw
ngut ki briew ki la ïap haba ka
trok kaba la kit da ki tiar
pynbthei ka la shah pynbthei
ka la bthei ha ka jylla Tolima
ha ka thaiñ sepngi ka
Colombia ha ka sngi U Blei ba
la lah, ong u heh sorkar ka
thaiñ.

Iwei u khunlung kynthei
ba dang ar bnai i dei napdeng
kiba ïap, ong ka Lat jong ka
Tolima, ka Adriana Magali
Matiz lyngba ka X.

Katei ka trok ka la bthei
hajan kawei ka ktem shipai ha
ka nongbah Planadas kaba ka
la pynjulor ïa kawei ka
Hospital kaba don marjan bad
ïa ki katto katne kiwei pat ki
jingtei.

Ym pat lah ban tip thikna
mano ba donkti ha lyndet jong
katei ka jingbthei bom, hynrei
dang shen ki kynhun runar
kieng atiar ialeh ki la pynjur
ïa ka jingthombor pyrshah ïa
ki bor pahara ha kaei kaba i
kumba ka dei ka jingpynphai
kylliang halor ki jingthombor
kaba la hukum pyrshah ia ki
da u President bathymmai u
Abelardo de la Espriella.

Ha katei ka jingbthei bom
ki la  don katto katne ki jingtei
kiba la julor, kynthup ia kawei
ka dukan die dawai bad kawei
ka Hospital . Ka Lat ka jylla u
Matiz ka la khot ia ka kam
thombor ha Planadas “ka kam
pyntriem ba shyrkhei kaba
ngi kyntait da ka bor kaba

pura".
"Ki jingthombor pyrshah

ia ki riew paidbah bad ka
jingbuh jingma ia ka jingim
jong ki shipai jong ngi bad ki
longiing ha Tolima ka dei kaei
kaei kaba ngim lah satia ban
shah," ka la bynrap ha ka X.

U President De la
Espriella, uba ha ki jingïalap
elekshon u la byrthen tyngeh
pyrshah ïa ki kam runar, ula
thoh ha ki social media da kaba
ong,“ngin ym kynrandien,
wat tang shi milimitar ruh.”

Naduh ba u la shim smai
ha u bnai Nailar ba la dep, une
u nongïasaid aiñ barim  u la
pynkut noh ïa ka jingïakren
ïasuk bad ki katto katne ki
kynhun lehnoh ba la shah
khein beaiñ  ka Colombia, kata
ki jingïakren kiba la sdang

hapoh ka sorkar barim jong u
Gustavo Petro.

“Ha ka sorkar jong nga, ki
nongleh kam sniew kin ym
don kano kano ka kyrdan ha
ka sain pyrthei, kan ym don
ka jingshah jem, bad kin ngat
ha ka jingshah pynshitom”,
thoh u de la Espriella ha ka
social media ha katei ka por.

Ha kaba sdang jong ka
jinglong president jong u, u
Petro u la kyrshan ia ka "buit
treikam jong ka jingsuk kaba
pura", da kaba kynthoh ba
tang ki jingiakren ki lah ban
pynkut noh ia ka jingleh
donbor ba la leh da ki kynhun
lehnoh jong ka Colombia.

Hynrei hadien ka
jingbteng ban pynkheiñ ïa ki
kyndon jong ka jingïakren, u
Petro u la pynsangeh noh ïa ki

katto katne ki jingïakren ïasuk.
U De la Espriella u la iaid

kham sha jngai da kaba pyniar
shuh shuh ia ka jingkhynra
pyrshah ia baroh ki kynhun
beain ha ka ri, kynthup ka
jingther bom ia ki ktem jong ki.

Kine ki kynhun ki la
pynphai kylliang da kaba
pynjur shuh shuh ïa ka
jingthombor jong ki pyrshah
ïa ki bor pahara ha ki katto
katne ki khep da kaba
pyndonkam da ki drone-ym
da ki kali ne ki thuk thuk ban
kit ïa ki tiar pynbthei.

Ha kawei na kine ki
jingthombor kaba la jia ha ka
23 tarik u Lber, uwei u shipai
duriaw u la ïap bad saw ngut
kiwei pat ki la mynsaw ha ka
lieng jong ki shipai duriaw ha
ka jylla Cauca.

Ka jingjulor ha ka jaka ba la jia ka jingshah thombor ha Colombia.

Madrid, Naiwieng :Ka tnad
pynlait im ka Spain ka la
aijingïarap ïa ki 854 ngut ki
nongwan buhai shnong na ki
hynniew tylli ki lieng rit bad ki
lieng tong dohkha ha ki jaka
um harud ka dewlynnong
Canary jong ka El Hierro naduh
ka step jong ka sngi Thohdieng
ba la lah.

La pynpoi ia kine ki lieng
sha ka kad lieng jong ka La
Restinga, kaba don ha ka
thainmunicipal jong ka El
Pinar, ha kaba kito kiba don ha
katei ka lieng ki la ioh ia ka
jingsumar.

Na kito kiba la wanrah sha
rud duriaw, 350 ngut la
pynkynriah sha Tenerife .Ki
bor synshar jong ka Spain ki
thmu ban pynkynriah sa 350
ngut ki nongwan buhai shnong
ha ka por janmiet jong ka sngi
Thohdieng ban pynduna ïa ka
jingeh ha ki jaka pdiang ha El
Hierro.

Katto katne na kiba la
pyllait im ki la donkam ban
shah sumar ha hospital.
Khyndai ngut  ki dang sah ha
Nuestra Señora de los Reyes
Hospital hadien ba ki la wan
poi ha El Hierro da ki lieng
bapher bapher ha kine ki sngi
ba la dep bad kiba la ngat ha ki
jingpang bapher bapher.

Ha katei ka kam pyllait im
ha ka sngi Thohdieng la iashim
bynta da ki lai tylli ki lieng bad
ka jingiarap kaba nyngkong ka
la jia saw mile na ka kad lieng
jong ka La Restinga, ha kaba ka
lieng kaba nyngkong ka don.
Ka Salvamar Navia ka la synran
ïa ka sha ka kad lieng, ha kaba
ka la poi ha ka por kumba 1:00
baje mynstep ryngkat bad 134
ngut ki briew kiba don ha ka
lieng.

Ki lieng kiba dang sah ki la
poi ha ki por ba la buh kyrpang
ha baroh kawei ka step. Ka lieng
kaba ar ka la hiar ha ka por 4:45
baje mynstep, kaba kit 174 ngut
ki briew, bud sa kawei pat ka
lieng kaba lai tang hadien 15
minit kaba don 166 ngut ki
nongwan buhai shnong.

Ka lieng kaba heh tam jong
katei ka sngi, ka la poi ha ka por
8:30 mynstep, kaba kit ia 235
ngut ki briew. Ka lieng kaba san
ka la wanrah sa 54 ngut ki
nongwan buhai shnong sha rud
duriaw ha ka por 9 baje
mynstep, katba sa 39 ngut ki la
hiar na ka lieng kaba hynriew,
kaba la poi ha kad lieng ha ka

Ïap haduh kumba 34 ngut na ka jingngam kawei
ka lieng rit ha ki jaka rud duriaw ka Senegal

Seneral, Naiwieng :Kawei ka
lieng rit kaba kit ïa ki nongwan
buhai shnong ka la ngam
jyllop ha ka thaiñ shatei lam
mihngi jong ka Senegal bad
ka la ïap haduh 34ngut ki
briew, ong ka Senegalese Press
Agency (APS).

Ka tnad kam pohiing jong
ka Senegal, ka iathuh ha ka
kyrwoh ha ka Sngi U Blei ba

la lah ba la ïoh ban pyllait im
ia uwei u briew.

U kyrwoh ba la pyllait da
ka Action for Human Rights
and Friendship (ADHA) ka la
pynthikna ha kaba ïadei bad
ka jingïap briew kumba la
ïathuh da ka lad pathai
khubor.

Ki lad pathai khubor, ki
iathuh ba katei ka lieng  ka la

kylla ha ka sngi Saitjain ba la
lah hajan ki um jong ka
Loumpoul hapdeng ka Dakar
bad ka nongbah Saint-Louis,
kaba don shaphang shatei.

Ka lad pathai khubor ka
iathuh ba kiba bun na kitei ki
briew, ki dei kiba na ka Elaka
Leona bad Thieppe ha katei
ka juh ka thaiñ.

Da ki hajar ngut ki briew

ki la ïap naduh kine ki snem
ba la dep ha ka jingpyrshang
ban poi sha ki dewlynnong ka
Canary jong ka Spain na ka
thain West Africa, kynthup ïa
ki 635 ngut ha kine ki khyndiat
bnai ba la dep, ong ka kynhun
ïada ïa ka hok jong ki nongwan
buhai shnong ka Walking
Borders .

Ki bor synshar jong ka
Spain hapoh dewlynnong
Canary jong ka El Hierro ki la
pynbna ïa ka jingeh ha ka sngi
Saitjaiñ hadien ka jingkiew
jong ki nongwan buhai shnong
da ki lieng.

Naduh ba sdang jong u
bnai Nohprah, ki bor pyniaid
jong ka El Hierro ki la ïathuh
ba palat 3,300 ngut ki briew ki
la wan poi da haduh kumba
30 tylli ki lieng.

Ki Houthi ki la shim ia ka
jingkitkhlieh na ka bynta ki
jingshah thombor kiba bun ha
ki kad liengsuin jong ka Saudi,
ki jaka par umphniang bad ki
jaka shipai, hynrei ki ju
kyntait ba ki la thombor ia ki
nongbah bakhuid.

Ki nongwan buhai shnong na ka thaiñ Africa kiba shong ha ka lieng kaba khapngiah.

GOVERNMENT OF MEGHALAYA
DIRECTORATE OF HIGHER AND TECHNICAL EDUCATION

SHILLONG
No: CE/SCHOL/CM-SS/3/2025-26/56 Dated Shillong, the 6th November 2026.

NOTICE
This is to inform all concerned that the last date for submission of Fresh and Renewal applications
under the Chief Minister’s Scholarship Scheme (CMSS) for the Academic Year 2026-
2027 has been extended up to 20th November 2026.
All eligible applicants are requested to complete and submit their CMSS scholarship application
forms on or before the extended deadline.
For any queries or assistance regarding the application process, applicants may contact the
following helpline numbers:
Contact Nos:
• 8257808297/921764970/7005037347
All applicants are advised to ensure timely submission of their applications to avoid any inconvenience.

Sd/-
Director of Higher & Technical Education.

Meghalaya ::: ::: ::: ShillongMIPR No. 2035, Dt. 09/11/2026

por kumba 10:15 baje mynstep.
Ka lieng ba khadduh ka la poi
ha La Restinga ha ka por 12:30
baje mynsngi bad ki don 52
ngut ki briew.

Katkum ka jingtip ba la ai
da ki tnad ka koit ka khiah bad
ki tnad ba kyrkieh, kiba don ha
kitei ki hynniew tylli ki lieng
ki dei kiba wan na ka thain
Africa. Kiba bun ki dei ki
shynrang, watla ki don katto
katne ki kynthei bad ki
khynnah rit.

Ka tnad kam pohiing jong
ka Senegal, ka iathuh ha ka
kyrwoh ha ka Sngi U Blei ba la
lah ba la ioh ban pyllait im ia

uwei u briew.
U kyrwoh ba la pyllait da

ka Action for Human Rights and
Friendship (ADHA) ka la
pynthikna ha kaba iadei bad
ka jingiap briew kumba la
iathuh da ka lad pathai
khubor.Ki lad pathai khubor, ki
iathuh ba katei ka lieng  ka la
kylla ha ka sngi Saitjain ba la
lah hajan ki um jong ka
Loumpoul hapdeng ka Dakar
bad ka nongbah Saint-Louis,
kaba don shaphang shatei.

Ka lad pathai khubor ka
iathuh ba kiba bun na kitei ki
briew, ki dei kiba na ka Elaka
Leona bad Thieppe ha katei ka

juh ka thain.
Da ki hajar ngut ki briew ki

la ïap naduh kine ki snem ba la
dep ha ka jingpyrshang ban poi
sha ki dewlynnong ka Canary
jong ka Spain na ka thain West
Africa, kynthup ïa ki 635 ngut
ha kine ki khyndiat bnai ba la
dep, ong ka kynhun ïada ïa ka
hok jong ki nongwan buhai
shnong ka Walking Borders .

Ki bor synshar jong ka
Spain hapoh dewlynnong
Canary jong ka El Hierro ki la
pynbna ïa ka jingeh ha ka sngi
Saitjaiñ hadien ka jingkiew
jong ki nongwan buhai shnong
da ki lieng.


